
Annotasiya: Ishda o’smalar morfologiyasi va klinik kechishi haqaida to’liq 

ma’lumot berilgan. Xavfli o’smalar uchun hujayra va to’qima atipizmidan tashqari, 

ularning infiltrativ (invaziv) o’sishi metastaz va residiv berishi ta'siri o’rganilgan. 

Xavfli o’smalarning bir guruhi «raklar» uchun limfa yo’llari orqali o’sma 

hujayralarining tarqalishi limfogen metastazlar, xavfli o’smalar (sarkomalar) qon yo’li 

orqali tarqalishi esa gemotogen metastaz turlari ko’rib chiqilgan. 

Kalit so’zlar: xafli, xafsiz, o’sma, atipizm, infiltrative, matastaz, rezidiv, rak, 

hujayra, sarcoma, stoma, mioma, metastaza, jarrohlik, davolash. 

 

O’smalar morfologiyasi va klinik kechishiga qarab xavf-siz yoki xavfli bo’lishi 

mumkin. 

Xavfsiz o’smalar yetilgan, takomillashgan hujayralardan tashkil topadi va 

shuning uchun ham u dastlabki o’zi o’sayotgan tocqimaga juda yaqin turadi. 

Ularda hujayra atipizmi bo’lmaydi, lekin to’qima atipizmi xarakterli bo’ladi. 

Masalan, mushak to’qimasidan o’suvchi o’sma — mioma yuqori takomillashgan, lekin 

tartibsiz joylashgan mushak hujayralaridan tashkil topgan.  

Shuningdek, o’sma stromasi ham tartibsiz joylashgan bo’lib, o’smaning turli 

joylarida ular turlicha miqdorda bo’ladilar. O’sma hujayralari va stromasi buramalar 

hosil qiladi va turli yo’nalishlarga qarab yo’naladi, buning ustiga uning bir joyida 

hujayralar ko’p bo’lsa, boshqasida — stroma ko’p bo’ladi.  

To’qimalar atipizmi natijasida miomalarda turli kattalikdagi tugunlar hosil 

bo’ladi Xavfsiz o’smalar uchun ekspansiv, asta-sekin o’sish xarakterli bo’lib, ular atrof 

muhit to’qimani yemirmasdan, balki ezib (bosib) o’sadilar, metastazlar bermaydilar, 

organizmga umumiy manfiy ta'sir qilmaydilar. Shuning bilan birgalikda xavfsiz 

o’smalar ham o’zining joylanishiga qarab klinik noqulay kechishi mumkin.  

Masalan, bosh miya qattiq pardasining xavfsiz o’smasi hajm jihatidan 

kattalashib, bosh miyani bosib qo’yishi va og’ir nevrologik ko’rinishni chaqirishi 

mumkin. Xavfsiz o’smalarni xavfli o’smalarga o’tishi — malignizasiyalanishi, ya'ni 

xavfli o’sma xarakterini olishi mumkin. 

Xavfli o’smalar yetilmagan, kam takomillashgan, anapliziyalashgan 

xujayralardan va atipik stromadan tashkil topadi. Anaplaziya darajasi turlicha bo’lishi, 

ya'ni o’sma hujayralari o’zi o’sayotgan dastlabki to’qimaga o’xshash nisbiy yuqori 

darajada bo’lishidan boshlab, keskin darajada o’zgargan, o’sma hujayralari embrional 

to’qima hujayra-lariga o’xshash bo’lib qolishiga qadar bo’lishi mumkin va bu vaqtda 

uning qaysi to’qimadan o’sib chiqqanligini bilish ham mushkul bo’lib qoladi.  

Demak, bu o’smalar ko’proq differensiallashgan (masalan, yassi hujayrali rak, 

adenokarsioma) va kam differensiallangan (mayda hujayrali rak, shilliqli rak) bo’lishi 

mumkin. Xavflilik bosqichi, ya'ni uning kechish darajasi va kasallik oqibati ularning 

differensiyallanish darajasiga bog’liq bo’ladi. Xavfli o’smalar uchun ham hujayra ham 

to’qima atipizm xarakterli bo’ladi. Ular tez o’sadi, har holda xavfsiz o’smalarga 

nisbatan anchagina tez o’sadi. o’smalarning o’sishi homiladorlikda, o’smalar 

travmasida, ultrabinafsha nurlar ta'sirida tezlashishi mumkin.  

Xavfli o’smalar uchun hujayra va to’qima atipizmidan tashqari, xavfsiz 

o’smalardan farqlovchi yana bir qator belgilar xarakterlidir. Bu belgilarga ularning 

infiltrativ (invaziv) o’sishi metastaz va residiv berishi, shuningdek o’smalarning 

organizmga yaqqol manfiy ta'sir etishi kiradi. 

Infiltrativ o’sish o’smaning aniq chegarasini aniqlash imkoniyatini yo’qotadi. 

Shuning uchun ham jarrohlik amaliyotida o’smani atrofdagi tashqi o’zgarmagan 

to’qima bilan birgalikda, katta qilib olib tashlash joriy qilingan.  

O’sma hujayralarining yonma-yon yotgan to’qimaga shu jumladan qon va limfa 

tomirlariga o’sib kirishi va ularni emirishi xavfli o’smalarning metastaz va resediv 

berishi asosini tashkil etadi. 

Metastazlanish — o’smaning hujayralariga yoki hujayra-lari kompleksiga qon 

yoki limfa oqimi bo’ylab boshqa organlarga olib o’tilishi va ularda ikkilamchi o’sma 

tugunlari rivojlanish jarayonidir.  

Xavfli o’smalarning bir guruhi «raklar» uchun limfa yo’llari orqali o’sma 

hujayralarining tarqalishi ko’proq xarakterli bo’lib, bular limfogen metastazlar 

deyiladi. Boshqa guruh xavfli o’smalar (sarkomalar) qon yo’li orqali tarqalib, ular 

gemotogen metastaz deyiladi.  

Ba'zan o’smalar asosiy tugundan perinevral bo’shliqlar orqali tarqalib odatda 

asab sistemasi to’qimalarida rivojlanadi va ular perinevral metastaz deyiladi.  

Agar o’sma hujayralari o’sma tuguniga tutashgan seroz yoki shilliq qavatlar 

orqali metastaz bersalar ular kontaktli yoki implantasion metastaz deyiladi. Nihoyat 

metastazlanish aralash bo’lishi mumkin, masalan me'da rakida perigastral limfa 

tugunlarida awal limfogen metastaz paydo bo’ladi, so’ngra o’smaning me'da devoriga 

o’sib kirishida uning jigardagi gemotogen metastazi rivoj-lanadi. 

Metastazlanish birlamchi o’sma razmeriga bog’lik bo’lmaydi.  

Ko’pincha oddiy ko'z bilan arang aniqlanuvchi xavfli o’sma turi organlarda katta 

metastazlar berishi mumkin. Shuni ham ko’rsatib o’tish kerakki, metastaz hosil bo’lishi 

uchun birgina o’sma hujayralarini olib o’tilishi yetarli bo’lmaydi.  

Buning uchun qandaydir, bizga hali tocla ma'lum bo’lmagan sharoit boUishi va 

uning mavjud bo’lishida ocsma hujayralarining ko’payishi kuzatilib metastaz hosil 

qilinadi. Shuning uchun ham metastazlanish muddatlari turlicha bo’ladi. Ba'zan 

metastazlar o’sma rivojlanganda 1—2 yildan so’ng, ayrim holatlarda o’sma paydo 

bo’lganda yoki asosiy o’sma tuguni olib tashlangandan so’ng 7—10 yil keyin metastaz 

rivojlanadi.  

Metastazlarning paydo bo’lishi kasallikning xavfli kechishi va yomon oqibatini 

ifodalaydi.  

Resediv berilishi — jarrohlik usuli bilan yoki nurlar yordamida davolash bilan 

yo’qotilgan o’smalarning aynan o’rnida o’sma o’sishidir. Resediv sababli eng awalo 

o’sma tuguni olib tashlangandan so’ng qolib ketgan o’sma hujayrasi hisoblanadi. 

Shuning bilan birga o’sma resedivi sabablariga boshqa tushunchalar ham mayjud.  

Resediv berilishi xavfli o’smalarga xarakterli, lekin ayrim xavfsiz o’smalar olib 

tashlangandan so’ng resediv berishi mumkin (masalan, ovoz boylami, siydik pufagi 

papillomasi).  

